
 

Asyl 

A
lbansk Azil 

Azili është një vend strehimi për refugjatë në një shtet të huaj. 

Një refugjat është një person që është i 
ndjekur në vendlindjen. Kërkuesi i azilit 
është një person që vjen me vetiniciativë 
dhe pa paralajmërim në Norvegji dhe 
kërkon mbrojtje dhe njohje si refugjat. Në 
qoftë se kërkesa miratohet, kërkuesi i 
azilit është një refugjat. 
 
Në qoftë se merrni përgjigje negative në 
kërkesën e azilit duhet të largoheni nga 
Norvegjia dhe nuk keni mundësi të 
kërkoni forma tjera të lejes së qëndrimit 
ose të punës. 
 
Në qoftë se dëshironi të vini në Norvegji 
për të punuar, duhet të kërkoni leje pune. 
 
Azil 
Një person ka të drejtën e azilit në Norvegji në qoftë 
se ai/ajo ka frikë  ndjekjeje në vendlindjen e vet. 
 
Shkaqet e ndjekjes duhet të jenë të racës, të fesë, të 
kombësisë, të anëtarësisë në një grup social të 
posaçëm ose të pikëpamjeve politike. Ndjekja duhet të 
jetë individuale. Druajtja nga ndjekja duhet të jetë 
gjithashtu edhe arsyeja pse personi nuk don të kthehet 
në vendlindjen, ku autoritetet nuk kanë mundësi ose 
nuk duan të japin mbrojtje kundër ndjekjes. 
 
Ata që nuk përfshihen nga një ose disa nga kategoritë 
këtu sipër, nuk kanë të drejtën e azilit në Norvegji. 
Ndjekja që godit sidomos femrat dhe ndjekja për 
shkak të orientimit seksual munden gjithashtu të 
sjellin azil. Ndjekja nga autoritetet e vendlindjes dhe 
nga të tjerët, si për shembull ndjekja nga organizata të 
armatosura ose nga anëtarë të familjes janë gjithashtu 
bazë e marrjes së azilit. 
 
Zakonisht nuk merrni azil në qoftë mund të gjeni 
mbrojtje pranë autoriteteve të vendlindjes Suaj ose në 
qoftë se mund të jeni i sigurt në ndonjë krahinë të 
vendlindjes Suaj.  Probleme të përgjithshme 
ekonomike në vendlindjen nuk janë bazë për marrjen 
e lejes së qëndrimit në Norvegji.  
 

Leje qëndrimi për shkaqe të mbrojtjes 
Në qoftë se nuk i plotësoni kushtet për azil mund të 
merrni leje qëndrimi për shkaqe mbrojtjeje në rastet 
kur nuk do të jetë e sigurt për Ju të ktheheni në 
vendlindjen. Për shembull mund të ketë trazira të 
përgjithshme që mund të jenë të rrezikshme për jetën 
Tuaj, ose mund të jeni në rrezik torturimi ose të 
trajtimeve tjerë çnjerëzore.  
 
Leje qëndrimi për shkaqe humanitare 
Mund të merrni leje qëndrimi për shkaqe humanitare 
në qoftë se ka shkaqe të rënda njerëzore, si për 
shembull kushte shëndetësore serioze ose marrja 
parasysh e situatës të të miturve. Këto gjëra vehen 
gjithmonë në lidhje me një situate të vështirë në 
vendlindjen, për shembull pas një situate të luftës.  
 
Shqyrtimi i kërkesës 
Një kohë të shkurtë pas arritjes në Norvegji kërkuesi i 
azilit thirrret në intervistë. Intervista dhe kërkesa   
eventualisht bashkë me deklaratën vetjake, janë baza e 
vlerësimit të nevojës për azil të kërkuesit. Në qoftë se 
nuk merrni azil, autoritetet norvegjeze shqyrtojnë 
automatikisht mundësinë për të Ju dhënë leje 
qëndrimi, ose për shkaqe të mbrojtjes, ose për shkaqe 
humanitare. Duhet të ketë shkaqe, arsye të rënda 
njerëzore për këtë. 
 
Ankesë në rastin e mohimit të kërkesës për azil 
Keni mundësi të ankoheni në qoftë se Drejtoria për të 
Huajt (UDI) Ju jep një përgjigje negative në kërkesën 
për azil. Ankesa duhet të dërgohet brenda 3 javëve 
pasi avokati Juaj e ka marrë vendimin e UDIs. Ankesa 
shqyrtohet më së pari nga UDI-ja që do të shikojë a ka 
elemente të rinj  në lëndën Tuaj. Zakonisht mund të 
rrini në Norvegji gjatë shqyrtimit të ankesës. Kjo nuk 
vlen në rastet kur sipas UDIs është krejt e qartë që nuk 
keni nevojë për mbrojtje. 
 
Në qoftë se UDI-ja nuk gjen shkak për ta ndryshuar 
vendimin, ankesa i dërgohet Gjykatës për të Huajt 
(UNE).                                                                            

Largimi 
Në qoftë se autoritetet norvegjeze e mohojnë 
kërkesën Tuaj për azil dhe nuk ka as shkaqe tjerë 
për të dhënë leje qëndrimi për mbrojtje ose në 
bazë humanitare, duhet të largoheni nga shteti. 
 
Duhet të kontaktoni policinë për të bërë një 
marrëveshje për largim vullnetar. Ose, si alternativë, 
duhet të kërkoni ndihmë për udhëtimin nga 
Organizata Ndërkombëtare për Migracion (IOM). Në 
qoftë se dëshironi, IOM-ja mund të Ju presë edhe kur 
arrini në vendlindjen. 
 
Në qoftë se nuk e lëshoni vendin vullnetarisht, policia 
do të Ju përcjellë në vendlindjen Tuaj, në rast nevoje 
edhe me forcë. Do t’i mbeteni borxh shtetit norvegjez 
për shpenzimet e transportimit. 
 
Procedura 48 orësh 
Pas 1. janarit 2004 është fut në përdorim një 
procedurë 48 orësh për shqyrtimin e kërkesës për azil 
të personave që vijnë nga shtete që konsiderohen të 
sigurt nga Drejtoria për të Huajt (UDI). Shumë pak 
kërkues të azilit me kërkesa pa themel fitojnë leje 
qëndrimi në Norvegji. Kërkesa Juaj do të shqyrtohet 
individualisht por më shpejt se kërkesat e rregullta 
(brenda 48 orave) dhe sipas një procedure të 
thjeshtësuar. 
 
Për më shumë informacion shikoni www.noas.org që 
ka informacione në gjuha të ndryshme. 

http://www.noas.org/

